
1. CONTEXTO

A experiencia que se presenta levouse a cabo
na Facultade de Ciencias da Educacion da Uni-
versidade de Santiago de Compostela, no titulo
de Mestre/a de Educacién Infantil, coa intencién
de superar unha formacién demasiado centrada
nos contidos académicos e falta de aprendizaxe
experiencial féra das aulas.

Inspirada nos enfoques educativos da educa-
cién baseada no lugar (Place Based Education)
(Smith e Sobel, 2010), a educacién patrimonial
(Heritage Education) (Fontal, 2020) e a educa-
cion féra das aulas (Outdoor Education) (Waite,
2011), desefouse unha visita ao espazo natu-
ral protexido do Complexo dunar de Corrube-
do coa intencién de que os mestres e mestras
en formacién realizasen unha investigacién sis-
tematica sobre o patrimonio local e prepara-
sen actividades de ensinanza para a etapa de
educacion infantil. Na experiencia participaron
varios centos de estudantes de Mestre/a nos l-
timos anos.

2. OBXECTIVOS

Coa intencién de identificar a contribuciéon do
patrimonio local e das actividades féra das aulas
a formacion dos mestres (Blankenship, Reidel e
Sullivan, 2016), formuldronse catro obxectivos:

a) Explorar as representacions dos estudantes
de mestre sobre os espazos naturais protexi-
dos e o seu potencial educativo.

b) Buscar, seleccionar e comunicar informacién
relevante sobre os recursos patrimoniais do
Complexo dunar de Corrubedo.

c) Desefar actividades para realizar con estu-
dantes de educacion infantil sobre o patri-
monio local e o desenvolvemento sostible.

d) Valorar a contribucién da experiencia ao des-
envolvemento das competencias profesio-
nais de mestre.

3. DESCRICION DA EXPERIENCIA

Previamente & realizacién da saida, utilizouse
un cuestionario pretest para explorar as repre-
sentacions dos mestres e mestras en forma-
cién sobre o patrimonio e as suas posibilidades
educativas e seleccionédronse os lugares a visi-
tar. A gran duna mébil e o monumento natural
Pedra da Ra, entre o patrimonio natural; o Cas-
tro da Cida e as antigas fabricas conserveiras de
Corrubedo, entre o patrimonio arqueoldxico;
tamén se incluiron as instalaciéns do Centro de

Escultura ‘Grip’ de A. Gormley situada fronte ao porto
de Corrubedo

Mapa do espazo natural protexido con indicacién dos lugares
visitados

'Grupo de estudantes na duna mébil de Corrubedo.

Interpretacion dos Ecosistemas Litorais de Gali-
cia (CIELGA) e duas intervenciéns artisticas re-
centes: a vivenda do arquitecto D. Chipperfield
(exemplo de arquitectura sostible) e a escultura
de A. Gormley, titulada Grip (exemplo da arte
na paisaxe ou land art). Os estudantes de mes-
tre, organizados en pequenos grupos, escolle-
ron un dos elementos patrimoniais para indagar
sobre el e propofier actividades de ensinanza
para a etapa de educacion infantil.

A saida realizouse ao comezo do curso para ex-
pofier aos mestres en formacién & resolucion de
problemas reais de ensino. Durou todo o dia e
incluiu o desprazamento en autobus e a visita
aos lugares sinalados, incluido o descanso de 1
hora para comer. Nos diferentes lugares patri-
moniais, os grupos de estudantes presentaron
a informacién seleccionada, asi como as activi-
dades de ensino ideadas para levar a cabo en
educacién infantil. Na xornada houbo tempo
para as preguntas de formadores e estudantes,
para pofier en comun as opiniéns sobre o tra-
ballo de cada grupo, e tamén para as conver-
sas informais. Unha das mestras en formacién
pensou en facer o seu Traballo Fin de Grao so-
bre esta saida participando as stias compafieiras
e os formadores como informantes. Diante da
gran duna mébil, un dos formadores formulou
unha pregunta que suscitou sorpresa: por que
paga a pena realizar saidas escolares en educa-
ciéon infantil, malia as dificultades que supofien
para os mestres e mestras? As respostas aludian
ao contacto coa realidade, a investigacion sobre
o terreo, o interese e curiosidade que suscitan
as saidas ou &s emociéns do contacto directo
do obxecto de estudo.

Nos dias posteriores & saida, utilizouse na aula
un cuestionario postest para recoller as valo-
raciéns dos estudantes sobre a experiencia e
puxéronse a punto os materiais dos grupos,
despois de incorporar as modificaciéns resulta-
do da visita.

4. AVALIACION DA EXPERIENCIA

Para a avaliacion da experiencia, utilizaronse va-
rios instrumentos. Un cuestionario pretest con
preguntas abertas, pechadas e de escala Li-
kert sobre as representaciéns dos estudantes
respecto do valor educativo do patrimonio e o
medio ambiente. Tamén se utilizou un cuestio-
nario postest para comprobar os cambios nas
actitudes dos estudantes cara ao patrimonio, a
slia valoracion das saidas escolares, e as posi-
bles melloras da visita ao Complexo dunar de

Corrubedo. Por Ultimo, os traballos entregados
polos estudantes despois da visita permitiron
avaliar a stia competencia para a recollida e tra-
tamento da informacién, asi como as destrezas
para o desefo de actividades de ensinanza so-
bre o patrimonio, o medio ambiente e o desen-
volvemento sostible. Destacamos tres aspectos:

1. Os datos dos cuestionarios pretest e postest
indican que os elementos do patrimonio natural
e arqueolodxico espertaron mais interese que as
intervencidns artisticas de Chipperfield e Gorm-
ley; no entanto, despois da visita percibese un
aumento da valoracién do patrimonio cultural e
a necesidade da sta conservacién e difusion.

2. En canto 4 visita ao Complexo dunar de Corru-
bedo e o patrimonio préximo, todos os estu-
dantes a valoraron de forma moi positiva,
destacando a utilidade das saidas ao contorno
e lamentando que sexan tan escasas na sUa
formacién de mestres/as. Tamén desenvolveron
argumentos sobre o valor educativo do
patrimonio e do traballo féra das aulas na etapa
de educacioén infantil:

Foi unha oportunidade para
abrir os ollos e reflexionar
sobre as enormes posibilidades
educativas que nos ofrecen
estas saidas na nosa formacion
como mestras.

ESTUDANTE 1

E moi importante que os
nenos e nenas de infantil
tefian contacto directo co
seu contorno, que miren,
que sintan, que toquen,
que experimenten.
ESTUDANTE 2

Serven para mellorar as
actitudes de conservacion

e coidado do que temos ao
noso arredor, da importancia
do patrimonio.

ESTUDANTE 3



Grupo de estudantes na Pedra da Ra

As suxestions para a mellora da visita a Corrube-
do referianse & organizacién da viaxe, horarios
de descanso e previsiéns das mareas para unha
observacion mais proveitosa.

3. Dos traballos presentados polos estudantes
despréndese a necesidade de mellorar as com-
petencias de busca, seleccion e presentacion da
informacién, desterrando practicas de cortar e
pegar informacién procedente de sitios web, asi
como proporcionar pautas mais precisas para a
elaboracién dos informes.

En canto as actividades de ensinanza propostas
polos estudantes, son mais frecuentes as que
implican motricidade e manipulacién de obxec-
tos (maquetas, traballo con arxila, materiais re-
ciclados), tamén as relacionadas coa orientacion
espacial e o traballo con mapas, as recreaciéns
de fenédmenos naturais como dunas ou mareas,
e todo o relacionado co recofiecemento de flo-
ra e fauna de duna. Son mais escasas as que se
refiren ao desenvolvemento de destrezas tem-
porais e as que promoven actitudes de respecto
e coidado do patrimonio e o desenvolvemen-
to sostible.

5. MIRANDO AO FUTURO

O traballo féra das aulas (outdoor education)
debe ser mais habitual nos programas de for-
macién de mestres/as, de forma que xeren
oportunidades de aprendizaxe experiencial so-
bre o uso educativo do patrimonio e o medio

ambiente para un desenvolvemento sostible.
Estas saidas ao contorno deberén adoptar en-
foques interdiciplinares, de forma que faciliten a
integracién de contidos das ciencias sociais, ex-
perimentais, matematicas, linguas ou educacién
artistica; deste xeito axudaran a pensar proxec-
tos integrados nas aulas de educacién infantil.
Tamén serd necesario utilizar unha perspectiva
mais holistica do patrimonio de forma que os
futuros mestres e mestras aprendan a integrar
aspectos do patrimonio natural e cultural, mate-
rial e inmaterial, local e global nas stas propos-
tas de ensinanza. =

